
					এই পাতাটির মুদ্রণ সংশোধন করা প্রয়োজন। 
বাল্মীকি প্ৰতিভা 8 Օ Գ
থাক থাক ওরে থাক, এ দারুণ খেলা রােখ, আজ হতে বিসর্জিনু এ ছার ধনুক বাণ ।
[প্ৰস্থান
দস্যগণের প্রবেশ
দস্যগণ । আর না, আর না, এখানে আর না—
আয় রে সকলে চলিয়া যাই । ধনুক বাণ ফেলেছে রাজা, . এখানে কেমনে থাকিব ভাই !
চল চল চল এখনি যাই ।
বাল্মীকির প্রবেশ
দস্যগণ । তোর দশা, রাজা, ভালো তো নয় ! রক্তপাতে পাস রে ভয় ।
লাজে মোরা মরে যাই | পাখিটি মারিলে কঁাদিয়া খুন, না জানি কে তোরে করিল গুণ— হেন কাভু দেখি নাই ।
দস্যগণের প্রস্তান
পঞ্চম দৃশ্য
বাল্মীকি | জীবনের কিছু হল না হয়—
হল না গো, হল না হায় হায় !
গহনে গহনে কত আর ভ্ৰমিব নিরাশার এ আঁধারে %
শূন্য হৃদয় আর বহিতে যে পারি না, পারি না গো পারি না। আর |
কী লয়ে এখন ধরিব জীবন, দিবসরজনী চলিয়া যায়—
দিবসরজনী চলিয়া যায়—
কী করিব জানি না গো !
সহচর ছিল যারা তেজিয়া গেল তারা । ধনুৰ্ব্বাণ ত্যেজেছি,
কোনো আর নাহি কাজ
কী করি কী করি বলি হাহা করি ভ্ৰমি গো—
কী করিব জানি না যে !
ব্যাধগণের প্রবেশ
প্রথম ব্যাধ । দেখ দেখ, দুটাে পাখি বসেছে গাছে । দ্বিতীয় ব্যাধ | আয় দেখি চুপি চুপি আয় রে কাছে ।
প্রথম ব্যাধ । আরে, ঝাঁট করে এইবারে ছেড়ে দে রে বাণ ।

		 এই পাতা শেষ সম্পাদিত হয়েছে ১১:৪৮টার সময়, ২১ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

